
Suġġett: Punti fokali dwar id-diżabilità

Diġà fl-2015, il-Kumitat tan-NU dwar id-Drittijiet ta' Persuni b'Diżabilità (CRPD), fl-osservazzjonijiet 
konklużivi tiegħu, irrakkomanda li fid-Direttorati Ġenerali (DĠ) u l-aġenziji kollha tal-Kummissjoni, u fl-
istituzzjonijiet kollha tal-UE, jiġu stabbiliti punti fokali dwar id-diżabilità flimkien ma' mekkaniżmu ta' 
koordinazzjoni interistituzzjonali. Ir-rakkomandazzjoni tifforma wkoll parti minn diversi riżoluzzjonijiet 
tal-Parlament Ewropew 1 , u saret ukoll mill-Kumitat Ekonomiku u Soċjali Ewropew.

Minkejja dan, il-punti fokali dwar id-diżabilità għadhom ma ġewx stabbiliti. L-unika eċċezzjoni għal dan 
hija s-CRPD tan-NU tal-Kummissjoni fl-Unità tad-Diżabilità tad-Direttorat Ġenerali tal-Impjiegi, l-
Affarijiet Soċjali u l-Inklużjoni 2 .

1. Il-Kummissjoni meta beħsiebha tistabbilixxi punti fokali għad-diżabilità fid-DĠ u l-aġenziji kollha 
tagħha, filwaqt li l-punt ewlieni jiġi stabbilit fis-Segretarjat Ġenerali sabiex jirrifletti n-natura 
trasversali tal-kwistjonijiet ta' diżabilità u jiżgura l-integrazzjoni tad-diżabilità fil-politiki u l-
leġiżlazzjoni kollha tal-UE?

2. X'mekkaniżmu tipprevedi l-Kummissjoni għall-koordinazzjoni bejn il-punti fokali dwar id-diżabilità 
fl-istituzzjonijiet tal-UE, u x'inhi s-sitwazzjoni attwali f'termini ta' koordinazzjoni interistituzzjonali 
bejn l-istituzzjonijiet tal-UE dwar kwistjonijiet li għandhom x'jaqsmu mal-Konvenzjoni?

3. X'evidenza hemm ta' tali koordinazzjoni, fuq liema riżorsi tiddependi l-koordinazzjoni, u x'riżultati 
osservabbli tista' tindika l-Kummissjoni?

Sostenitur3

1 Ir-Riżoluzzjoni tal-Parlament Ewropew tas-7 ta' Lulju 2016 dwar l-implimentazzjoni tal-Konvenzjoni tan-NU 
dwar id-Drittijiet ta' Persuni b'Diżabilità b'riferiment partikolari għall-Osservazzjonijiet Konklużivi tal-Kumitat 
tan-NU dwar is-CRPD, ĠU C 101, 16.3.2018, p. 138; Ir-Riżoluzzjoni tal-Parlament Ewropew tat-
30 ta' Novembru 2017 dwar l-implimentazzjoni tal-Istrateġija Ewropea tad-Diżabilità, ĠU C 356, 4.10.2018, 
p. 110; u r-Riżoluzzjoni tal-Parlament Ewropew tat-18 ta' Ġunju 2020 dwar l-Istrateġija Ewropea tad-Diżabilità 
wara l-2020, Testi adottati, P9_TA(2020)0156.

2 Il-Kumitati għall-Impjiegi u l-Affarijiet Soċjali u għad-Drittijiet tan-Nisa u l-Ugwaljanza bejn is-Sessi 
rrakkomandaw lill-Kummissarju Dalli tappoġġa t-trasferiment tal-Unità tad-Diżabilità għas-Segretarjat Ġenerali 
tal-Kummissjoni: 
https://www.europarl.europa.eu/resources/library/media/20191119RES66921/20191119RES66921.pdf 

3 Din il-mistoqsija għandha s-sostenn ta' Membru ieħor apparti l-awturi : Sylwia Spurek (S&D)


